
Shri Ganeshadurga Stotram

શ્રીગણેશદુર્ગસ્તોત્રમ્

શ્રીકૃષ્ણ ઉવાચ ।
વદ શિવમહાનાથ પાર્વતીરમણેશ્વર ।
દૈત્યસઙ્ગ્રામવેલાયાં  સ્મરણીયં કિમીશ્વર॥ ૧॥
ઈશ્વર ઉવાચ ।
શ‍ૃણુકૃષ્ણ પ્રવક્ષ્યામિ ગુહ્યાદ્ગુહ્યતરં મહત્ ।
ગણેશદુર્ગદિવ્યં ચ શ‍ૃણુ વક્ષ્યામિ ભક્તિતઃ॥ ૨॥
ત્રિપુરવધવેલાયાં સ્મરણીયં કમીશ્વર ।
દિવ્યદુર્ગપ્રસાદેન ત્રિપુરાણાં વધઃ કૃતઃ॥ ૩॥
શ્રીકૃષ્ણ ઉવાચ ।
હેરમ્બસ્ય દુર્ગમિદં વદ ત્વં ભક્તવત્સલ ।
ઈશ્વર ઉવાચ ।
શ‍ૃણુ વત્સ પ્રવક્ષ્યામિ દુર્ગં વૈનાયકં શુભમ્॥ ૪॥
સઙ્ગ્રામે  ચ શ્મશાનેચ અરણ્યે ચોરસઙ્કટે ।
નૃપદ્વારે જ્વરે ઘોરે યેનૈવ મુચ્યતે ભયાત્॥ ૫॥
પ્રાચ્યાં રક્ષતુ હેરમ્બઃ આગ્નેયામગ્નિતેજસા ।
યામ્યાં લમ્બોદરો રક્ષેત્ નૈરૃત્યાં પાર્વતીસુતઃ॥ ૬॥
પ્રતીચ્યાં વક્રતુણ્ડશ્ચ વાયવ્યાં વરદપ્રભુઃ ।
ગણેશઃ પાતુ ઔદિચ્યાં ઈશાન્યામીશ્વરસ્તથા ॥ ૭॥
ઊર્ધ્વં રક્ષેત્ધૂમ્રવર્ણો હ્યધસ્તાત્પાપનાશનઃ ।
એવં દશદિશો રક્ષેત્ હેરમ્બો વિઘ્નનાશનઃ॥ ૮॥
હેરમ્બસ્ય દુર્ગમિદં ત્રિકાલં યઃ પઠેન્નરઃ ।
કોટિજન્મકૃતં પાપં એકાવૃત્તેન નશ્યતિ॥ ૯॥

ગણેશાઙ્ગારશેષેણ  દિવ્યદુર્ગેણ મન્ત્રિતમ્ ।
લલાટં ચર્ચિતં   યેન ત્રૈલોક્યવશમાનયેત્॥ ૧૦॥
માત્રાગમસહસ્રાણિ સુરાપાનશતાનિ ચ ।
તત્ક્ષણાત્તાનિ નશ્યન્તિ ગણેશતીર્થવન્દનાત્॥ ૧૧॥
નૈવેદ્યં વક્રતુણ્ડસ્ય નરો ભુઙ્ક્તે તુ ભક્તિતઃ ।
રાજ્યદાનસહસ્રાણિ તેષાં ફલમવાપ્નુયાત્॥ ૧૨॥
કદાચિત્ પઠ્યતે ભક્ત્યા હેરમ્બસ્ય પ્રસાદતઃ ।
શાકિનીડાકિનીભૂતપ્રેતવેતાલરાક્ષસાઃ॥ ૧૩॥
બ્રહ્મરાક્ષસકૂષ્માણ્ડાઃ પ્રણશ્યન્તિ ચ દૂરતઃ ।
ભૂર્જે વા તાડપત્રે વા દુર્ગં હેરમ્બમાલિખેત્॥ ૧૪॥
કરમૂલે ધૃતં યેન કરસ્થાઃ સર્વસિદ્ધયઃ ।
એકમાવર્તનં ભક્ત્યા પઠેન્નિત્યં તુ યો નરઃ॥ ૧૫॥
કલ્પકોટિસહસ્રાણિ શિવલોકે મહીયતે ।
લિઙ્ગદાનસહસ્રાણિ  પૃથ્વિદાન શતાનિ ચ॥ ૧૬॥
ગજદાનસહસ્રં ચ ગણેશસ્તવનાત્ ફલમ્ ।
ઇતિ શ્રીપદ્મપુરાણે ગણેશદિવ્યદુર્ગસ્તોત્રં સમ્પુર્ણમ્ ।

